
KERRY COUNTY COUNCIL

COMHAIRLE CONTAE CHIARRAÍ
Oifigeach Forbartha Gaeilge

(Post Faoi Chonradh 2 Bhliana)
	Comhairle Contae Chiarraí


Tá daonra de thart ar 147,000 duine i gContae Chiarraí, go bhfuil achar de 4,700 ciliméadar cearnach ann, agus tá Comhairle Contae Chiarraí freagrach as réimse iomlán de sheirbhísí rialtais áitiúil a sholáthar ann. 
Déanann Comhairle Contae Chiarraí gach iarracht cur le mealltacht an chontae mar áit le hinfheistíocht a dhéanamh ann, le bheith ag obair, agus le bheith ina chónaí ann, agus glacann an Comhairle ról tosaigh i múnlú fís straitéiseach don gcontae. Soláthraíonn sí réimse éagsúil, ilshraitheach de sheirbhísí do lucht cónaithe agus do chuairteoirí araon i gContae Chiarraí. San áireamh anseo tá soláthar seirbhísí tithíochta, pleanála, forbartha, timpeallachta, bóithre agus tráchta, áineasa agus pobail. Anuas air sin, tá ról aici i leith ceannaireacht a ghlacadh timpeall ar fhorbairt eacnamaíoch agus pobail i gContae Chiarraí.    

Bíonn an Chomhairle ag obair i gcomhpháirt le heagrais eile stáit, poiblí agus príobháideacha chun bonneagar agus seirbhísí comhroinnte riachtanacha a sholáthar. 

Tá méid buiséid bhliantúil ioncaim an údaráis áitiúil do 2023 timpeall ar €192.6 milliún.Tá an Chomhairle ag leanúint ar aghaidh ag déanamh infheistíocht i mbonneagar an chontae trína Clár Infheistíochta Caipitéil agus tá caiteachas caipitéil de isteach agus amach le €158.77 milliún molta do 2023. 
Tá tionól tofa ag Comhairle Contae Chiarraí atá déanta suas de 33 Comhairleoir agus fostaíonn sí foireann oibre de bhreis agus 1,300 fostaí, atá ag clúdach 5 Cheantair Bardasaigh – Trá Lí, Cill Airne, Lios Tuathail, An Neidín, agus Oileán Chiarraí/Corca Dhuibhne.
	An Post



Tá Comhairle Contae Chiarraí ag féachaint chun Oifigeach Forbartha Gaeilge a fhostú le ceannas a ghlacadh ar chur chun cinn na Gaeilge agus ar chur i bhfeidhm agus forbairt Seirbhísí Gaeilge i gContae Chiarraí. 

Beidh an té a cheapfar ag obair go dlúth le foireann Oifig na Gaeilge chun measúnú a dhéanamh ar stádas reatha riachtanais na Gaeilge agus seirbhísí Gaeilge i gcomhthéacs an Reachtaíocht Náisiúnta Teanga. 
Ceapúcháin:
Ag brath ar iarrthóirí leis na cáilíochtaí cuí a bheith ar fáil, cuirfear painéal i dtoll a chéile bunaithe ar an gcomórtas seo agus is féidir go ndéanfar tairiscintí fostaíochta bunaithe ar an bpainéal sin.
Tuarastal: 

€55,022 - €71,529 - le méadaithe céimnithe á ndíol ag brath ar chomhlíonadh sásúil dualgaisí, tinreamh, srl.

Beidh tairiscintí do dhaoine nach bhfuil ina bhfostaithe de chuid údaráis áitiúil cheana féin bunaithe ar an gcuid is ísle den scála seo. Sa chás is go bhfuil an duine atá le ceapadh ag obair mar fhostaí d'údarás áitiúil, cuirfear na rialacha um pá tosaigh i bhfeidhm.
Saoire Bhliantúil:
30 lá sa bhliain

Uaireanta Oibre:
Cé go mbeidh gnáthsheachtain oibre de 35 uair an chloig i gceist, beidh ar an té a cheapfar na huaireanta a iarrann Príomhfheidhmeannach Chomhairle Contae Chiarraí a oibriú, agus is féidir go mbeidh uaireanta lasmuigh den ghnáthlá oibre ag baint le freagrachtaí agus riachtanaisí an phoist.


Tá córas solúbtha i bhfeidhm timpeall ar uaireanta oibre.
	An Duine


Beidh an té a cheapfar fostaithe ag Comhairle Contae Chiarraí agus beidh siad freagrach as clár oibre aontaithe a chur i bhfeidhm agus straitéis a sholáthar d'fhorbairt agus do chur chun cinn na Gaeilge agus seirbhísí Gaeilge i gContae Chiarraí. 

Ag tuairisciú do pé duine a bheidh ceaptha ó am go ham ag an bPríomhfheidhmeannach, ba cheart go mbeadh na scileanna agus an taithí atá riachtanach do chomhlíonadh an phoist acu, agus ní mór dóibh a léiriú go bhfuil taithí acu a bheith ag obair le foirne ildisciplíneacha agus go bhfuil siad in ann:-
· cúraimí a chur in ord tosaíochta agus oibriú de réir sceidil dhian.
· faisnéis ábhartha a bhailiú agus a lorg, bearnaí agus ábhar neamhchosanta ar rioscaí a aithint, torthaí a mheasú, athchoimriú a dhéanamh ar chonclúidí, agus moltaí a sholáthar
· córais/nósanna imeachta a thuiscint.
· bheith ag obair as a stuaim féin

Ní mór dóibh ardscileanna cumarsáide/idirphearsanta a bheith acu, anuas ar scileanna láidre eagraithe agus IT.  Ba cheart go mbeadh tuiscint mhaith oibre acu, nó a bheith in ann an cumas a leithéid a fhoghlaim a léiriú, maidir leis an gcreatlach dlí, rialacháin agus rialachais a mbíonn Comhairle Contae Chiarraí ag obair laistigh de, agus maidir leis na polasaithe, prótacail agus nósanna imeachta a mbaineann leis an méid seo. 

Dea-Cháil:
Ní mór dea-cháil a bheith ar gach iarrthóir.
Sláinte:
Ní mór do gach iarrthóir a bheith sláíntiúil go leor is go mbeidh siad in ann seirbhís rialta éifeachtach a sholáthar. 
Saoránacht:
Faoi dháta aon tairiscint oibre ní mór d'iarrthóirí a bheith:

a) ina shaoránach den Limistéar Eorpach Eacnamaíoch (LEE),
[is ionann an LEE agus ballstáit an Aontais Eorpaigh, an Íoslainn, Lichtinstein agus an Iorua] nó

b) ina shaoránach den Ríocht Aontaithe, nó

c) ina shaoránach den Eilbhéis, de bhun an aontaithe idir an AE agus an Eilbhéis maidir le saorghluaiseacht daoine, nó

d) ina shaoránach de thír nach cuid den LEE í, ach atá ina chéile nó ina leanbh de chuid saoránach den LEE nó den Ríocht Aontaithe nó den Eilbhéis agus Viosa  stampa 4 acu, nó 

e) duine go bhfuil cosaint idirnáisiúnta bronnta orthu faoin Acht um Chosaint Idirnáisiúnta 2015, nó aon bhall teaghlaigh atá sé de cheart acu fanacht sa tír de bharr athaontú teaghlaigh agus go bhfuil víosa stampa 4 acu, nó 

f) ina shaoránach de thír nach cuid den LEE ach atá ina thuismitheoir ar leanbh cleithiúnach atá ina shaoránach den LEE nó den Ríocht Aontaithe nó den Eilbhéis agus Viosa  stampa 4 acu.
Oideachas/Taithí, srl.:
Ní mór do gach iarrthóir, ar dháta deiridh d'fhoirmeacha iarratais chomhlíonta don gcomórtas:-

· ardchaighdeán Gaeilge labhartha agus scríofa a bheith acu.

· tuiscint mhaith agus taithí a bheith acu timpeall ar phleanáil teanga, forbairt phobail, agus caidreamh a chothú le coistí/struchtúir phobail.

· scileanna maithe taighde cáilíochtúil agus cainníochtúil a bheith acu. 

· ardscileanna riaracháin, cumarsáide, eagraithe, éascaithe agus idirphearsanta a bheith acu.

· ceadúnas iomlán tiomána a bheith acu d'Fheithiclí i rannóg B de chuid an AE.

Bheadh sé ina bhuntáiste, gan bheith ina riachtanas, cáilíocht 3ú leibhéil agus taithí phraiticiúil a bheith ag iarrthóirí sa phróiseas pleanála teanga.

Anuas air sin, bheadh taithí timpeall ar bhainistiú tionscadail ó thús go deireadh ina buntáiste ag iarrthóirí.

	Dualgaisí agus Freagrachtaí


I measc príomh-dhualgaisí an phoist, ach gan iad a bheith teoranta chuig an méid seo, beidh: -

· Cinntiú go gcloífear le riachtanaisí Acht na dTeangacha Oifigiúla 2003 agus Acht na dTeangacha Oifigiúla (Leasú) 2021
· Forbairt agus cur chun cinn úsáid na Gaeilge de réir mar is gá faoi Acht na dTeangacha Oifigiúla 2003 (mar atá leasaithe)
· Polasaithe náisiúnta teanga a chomhtháthú le tionscnaimh de chuid na Comhairle agus an Phobail
· Tacú le forbairt na Gaeilge ar fud an chontae, le ceantracha Gaeltachta san áireamh
· Tacú le tionscnaimh pleanála teanga don nGaeilge i gCiarraí (go háirithe Plean Teanga Chathair Saidhbhín, go bhfuil Comhairle Contae Chiarraí mar eagras tosaigh aige)
· Cothú a dhéanamh ar an gcaidreamh, agus comhoibriú, le heagrais dheonacha agus stáit maidir leis an nGaeilge, ina measc Foras na Gaeilge, Údarás na Gaeltachta, An Coimisinéir Teanga agus an Roinn Turasóireachta, Cultúir, Ealaíon, Spóirt agus na Meán
· Cinntiú go mbíonn iarrataisí buiséid in ord agus in eagar, agus go mbíonn siad ag teacht le riachtanaisí agus forbairt seirbhísí Gaeilge agus tacaíocht don nGaeilge sa Chontae
· Monatóireacht agus measúnú a dhéanamh ar úsáid na Gaeilge i ngach seirbhís de chuid Chomhairle Contae Chiarraí, agus forbairt a dhéanamh ar an nGaeilge dá réir
· Naisc a dhéanamh le Foireann Oifig na Gaeilge agus Foireann na Turasóireachta chun an teanga a chomhtháthú ina cuid den Turasóireacht Inbhuanaithe agus Cultúrtha sa Chontae
· Cumarsáid a dhéanamh le soláthraithe Oideachais chun próifíl na Gaeilge sa Chontae a leathnú
· Cumarsáid a dhéanamh leis an Oifigeach Gaeilge maidir le Scéim na bhFéilte
· Cumarsáid a dhéanamh leis an Oifigeach Gaeilge maidir le scéim na nGradam Gnó.

Anuas ar an méid sin, beidh ar an té a cheapfar:-

· cloí le reachtaíocht Sláinte agus Sábháilteachta i gcónaí.

· cinntiú go dtabharfar freagra éifeachtach ar cheisteanna gach páirtí leasmhar.

· tuairiscí a ullmhú de réir mar is gá.

· freastal ar thraenáil de réir mar is gá.

· páirt a ghlacadh in imeachtaí agus freagrachtaí corporáideacha de réir mar is cuí dá ngrád.

· tabhairt faoi dhualgaisí eile ag leibhéal agus freagracht inchomparáide de réir mar a iarrfar orthu, ó am go ham.

· seasamh isteach d'fhostaithe ag grád níos airde de réir mar is gá.

	Leagan Amach an Chomórtais


Tar éis don dáta dúnta d'fhoirmeacha iarratais comhlíonta a bheith imithe thart, déanfaidh Comhairle Contae Chiarraí iniúchadh ar gach iarratas ó thaobh na riachtanaisí atá leagtha amach thuas.

Má ghlacfar leis go bhfuil iarratas bailí, cuirfear san áireamh é le measú don agallamh.

Ag brath ar líon na n-iarrataisí faighte, d'fhéadfadh go ndéanfar gearrliosta bunaithe ar an eolas tugtha san fhoirm iarratais.

	Agallamh


Beifear ag súil go mbeidh aon iarrthóir a bhfaigheann cuireadh chun agallamh in ann an t-eolas, scileanna agus taithí seo a leanas a léiriú: -

· Tuiscint ar an ról

· Taithí ábhartha fhiúntach

· Scileanna i mbun fadhbanna a réiteach agus cinní a ghlacadh.

· Scileanna Idirphearsanta/Cumarsáide.

· Eolas agus tuiscint timpeall ar na feidhmeanna atá ag Rialtas Áitiúil.

· Éiteas láidir  timpeall ar sheirbhís ar ardchaighdeán a sholáthar do chustamaerí.

· Taithí de bheith ag obair mar chuid d'fhoireann.

Déanfar iarrthóirí a mheas agus a mharcáil bunaithe ar an tslí go léiríonn siad a n-eolas, scileanna, agus taithí ag an agallamh.

	Faisnéis Ghinearálta


Ní bheidh Comhairle Contae Chiarraí freagrach as aon chostas, costas taistil san áireamh, a chuireann iarrthóirí orthu féin bainteach lena n-iarratas. Iarrfar ar iarrthóirí an bhfuil aon riachtanaisí speisialta acu a d'fhéadfadh a bheith i gceist maidir le freastal ar a n-agallamh. 

D'fhéadfadh go n-iarrfar ar iarrthóirí a dtabharfar cuireadh chun agallaimh dóibh, ag céim ar bith den phróiseas, breis cáipéisí a sholáthar maidir lena gcáilíochtaí acadúla, stair fostaíochta, srl. 

Beidh aon tairiscint fostaíochta ag brath ar fhaomhadh na faisnéise tugtha ar an bhfoirm iarratais, scrúdú leighis, seiceáil teistiméireachtaí, agus grinnfhiosrú na nGardaí Síochána, má bhaineann sé le hábhar. 

Beidh ar an té a cheapfar taisteal a dhéanamh i mbun a dhualgaisí, agus dá bhrí sin beidh orthu ceadúnas iomlán tiomána d'Fheithiclí i rannóg B de chuid an AE a bheith acu, agus ní mór fáil a bheith acu ar charr atá faoin árachas agus ceadúnas oiriúnach fad is a bheidh siad i mbun a gcuid dualgaisí sa phost seo. 

Má faightear amach ag aon chéim den chomórtas go bhfuil iarrthóir neamhbhailí, ní thabharfar an té sin san áireamh don bpost a thuilleadh. Má sholáthraítear faisnéis atá míchruinn, bréagach, nó míthreorach beidh dícháilíu ón gcomórtas, aistarraingt ar thairiscint fostaíochta, nó briseadh ón bpost mar thoradh air. 

Má déanann an iarrthóir féin, nó aon duine ag gníomhú ar ghríosadh an iarrthóra, iarracht, go díreach nó go hindíreach, i bhfoirm scríofa nó foirm ar bith eile, canbhasáil nó aon iarracht eile torthaí an chomórtais a chlaonadh ar mhaithe an iarrthóra, ag aon duine d'fhoireann Chomhairle Contae Chiarraí nó aon duine ceaptha ag Comhairle Contae Chiarraí chun agallamh nó scrúdú a chur ar na hiarrthóirí, beidh seo ina ábhar dícháilithe ar an toirt don iarrthóir sin maidir leis an bpost atá le líonadh. 

	

	Dáta Dúnta


Tá an Fhoirm Iarratais ar fáil ar shuíomh gréasáin Chomhairle Contae Chiarraí ag www.kerrycoco.ie
Tabhair faoi deara, le do thoil, nach nglacfar ach le hiarrataisí atá curtha isteach trí ríomhphost agus atá scríofa ar an bhfoirm iarratais oifigiúil – ní thabharfar aird ar bith ar aon CV ceangailte. 

Ba cheart do ríomhphost, leis an bhFoirm Iarratais ceangailte, a sheoladh ag recruitment@kerrycoco.ie agus ní mór iad a bheith faighte roimh 5.00pm, Déardaoin, 30 Márta 2023.
Cinntigh, le do thoil, go mbíonn an tagairt Oifigeach Forbartha Gaeilge déanta ar líne ábhair an ríomhphoist.
Gheobhaidh gach iarrthóir admháil trí ríomhphost tar éis dáta dúnta an chomórtais a bheith imithe thart. Mura mbíonn admháil faighte ag iarrthóir faoi SHEACHT LÁ tar éis an dáta dúnta, ba cheart dóibh teagmháil a dhéanamh le Roinn Acmhainní Daonna na Comhairle.

Is faoin iarrthóir féin atá sé a chinntiú go bhfaightear a (h)iarratais in am cuí.
IS FOSTÓIR COMHDHEISEANNA Í CHOMHAIRLE CONTAE CHIARRAÍ
Irish Language Development Officer 2023
Irish Language Development Officer 2023

